
das Haarwasser

der Erfolgreichen
FS-Brennessel
petrol-Konzentra
ein Spitzenprodukt
vom Fachmann
empfohlen!
Das einzige
Haarwasser mit
den Wirkstoff-
Komplexen B,
F und H und der
FS-Garantie:
Haarausfall und
Schuppen
verschwinden

oder Geld zurück.
Kurflasche Fr. 7.90
Standardflasche
Fr. 5.90

Shampoo

FS-Konzentrat-Haarnähr-
creme-Schock-Präparat
gegen Haarausfall und für
Haar-Neuwuchs.
Tube Fr. 7.90

FS- Konzentrat-Shampoo,
das Spezial-Shampoo mit
«Anti-Gris», erhält die
natürliche Haarfarbe.
Spartube Fr. 3.-

Khuur wird mit jeedam Taag gröößar

und gröößar. Gääga da Rhii
aaba, gääga Felsbärg ussa, zLürli-
baad uffa - as wird bbaut und
bbaut. Hoochhüüsar, kharioosi
Woonhüüsar mit schrääga Tächar,
wo khai Tüüfal waiß, warums
schrääg si müassand, Fabrikha,
Khirchana, und natüürli au Schtrooßa.

Khlaar, in dar Altschtadt dinna

khönnand dSchtrooßa nitt brai-
tar gmacht wärda. Darfür probiart
ma jetz, tail Schtrooßa zgrääda.
Zum Bejschpiil dGraabaschtrooß.
Dia hätt bis jetz gääga dObar-
toorarbrugg a Rankh gmacht.
dAutofaarar sind abar gääga Renkh.
Also hend dKhuurar Varkheers-
plaanar beschlossa, an aalts schööns
Khuurar Huus, dVilla Büüsch, ap-
zbrähha und dGraabaschtrooß
pfiifagrad übar Plessuur duura
zfüara, zmitzt ins enga Wälschdörffli

iina! As isch aifach nitt
zbegriifa, warum dVilla Büüsch
muaß khaputt gmacht wärda. In

a paar Jöörli sötti au zKhuur d
Nazionaalschtrooß färtig sii. Dia
säbb füart unna am Rhii duura,
also ußarhalb vu dar Schtadt und
dGraabastrooß teeti denn dan
lihaimischa au mit ama Rankh dar
Dianscht. Abar nai, ums Var...
muaß das aalta schööna Huus
awägg! Übarhaupt wird dar Var-
kheer zKhuur abitz kharioos plaant.
z beschta Bejschpiil darfür isch d

Ringschtrooß. Sii haißt asoo. Vunama

Ring isch abar nitt viil z
märkha. Dia Ringschtrooß hetti
nemmli dar Varkheer usam Untar-
land sölla - ebba inama Ring -
um dAaltschtadt umma laita. Dar
mittlar Tail vu demm Ring isch
schu lang färtig. A schööni braiti
Schtrooß, wo dGoofa khönnand
Velofaara, Schperkhschpiil odar
Sollo mahha, well dä Ring gääga
dMasansarschtrooß duura aifach
uufhöört und färtig isch! Aswiaviil
hundart Meetarli fääland no, zum
dar Ring schlüüßa und a priima
Umfaarigsschtrooß wääri do.( Abar
ebba, das Land zwüschat Ring-
und Masansarschtrooß khöört ama
Privaata und gääga dää getraut
ma sich glaubi nitt voorzgoo
Odar villichtar hend dKhuurar
Varkheersplaanar no nia aswas vu
Expropriazioon khöört. Odar nu
im Fall vu dar aalta, schööna Villa
Büüsch.

